
Fasso lûsso fin che posso,

Finche regna a fresca etae;

Poi m’accatto ûn libbro grosso,

Vaddo a giâ tutti i artae;

— Co-i avansi da bellessa

Troviö gratis qualche messa;

E o mae Pippo, meschinetto,

Per de lungo o tïa o carretto!



(Chì ûnn-a vose d’in t’ûn fosso

Co’ ûn rimbombo da cannon

Ghe sbraggiò: « Ti l hae in te l’osso!

« Ma fortûnn-a che no son

« Tûtte e belle comme ti,

« Che ghe n’è de brave ascì,

« E o sò Pippo, meschinetto,

« No fan moî sott’a-o carretto!)








L’OMMO ALLEGRO.





L’ommo allegro, lettoî cai,

Sempre staeto a mae pascion,

Ve-o presento in mëzo a-i guai

De sto mondo brontolon

Tanto che ö possae abbrassâ,

E invitâvelo a disnâ.

L’ommo allegro o l’è a demöa

De qualunque l’avvixinn-a

Sae in salotto co-a scignöa,

Sae co-a serva o stà in cuxinn-a;

